
        
            
                
            
        

    
	Жавахарлал Неру

	 

	Ертөнцийн түүхийг сөхөн үзвэл

ЗАХИДАЛ 7

	 

	ГРЕКИЙН ХОТ˗УЛС

	 

	1931 оны нэгдүгээр сарын 11

	 

	Сүүлчийнхээ захидалд би грекүүд буюу эллинүүдийн тухай бага сага зүйл өгүүлсэн. Одоо тэдний талаар дахин нэг анхаарч тэд ямар янзтай байсныг төсөөлөхийг хичээе. Урьд огт үзэж хараагүй ямар нэгэн юмс буюу ямар нэгэн ард түмний талаар жинхэнэ үнэн бодитой ойлгоц олж авна гэдэг маш хэцүү болох нь мэдээж хэрэг. Бид өнөөгийн манай амьдралын нөхцөл, аж төрөх ёсонд дэндүү их дасчихсан учир огт өөр ертөнцийн талаар төсөөлөл авна гэхэд бэрхтэй юм. Гэтэл Энэтхэгт ч, Хятадад ч, Грект ч эртний дэлхий орчин үеийн дэлхий дахинаас огт өөр байсан билээ. Эрт цагт хүн ямар байсныг гагцхүү ном, барилга байшин, бусад үлдсэн зүйлсийн тусламжтайгаар тааж мэдэх л бидний ганц хийж чадах зүйл юм. 

	Гректэй холбоотой нэг сонин баримт байдаг. Грекүүд том хаант улс, эзэнт улсад дургүй байсан бололтой. Тэр жижигхэн хот˗улс байгуулах дуртай байсан бөгөөд өөрөөр хэлбэл, тэдний хот бүр нь тусгаар тогтносон улс болж байжээ. Тэр бол нэг хотоор төвлөрсөн, эргэн тойрных нь газар хотыг хүнсний зүйлээр хангаж байдаг бяцхан бүгд найрамдах улс маягтай байв. Тэр улсад хаан гэж байгаагүйг чи сайн мэднэ. Грекийн тэр хаангүй хот˗улсуудыг хотын баячууд удирддаг байв. Жирийн хүмүүс бараг буюу ер нь л удирдах хэрэгт нөлөө үзүүлэхгүй байв. Удирдах ажилд оролцох ямар ч эрхгүй боолчууд олон байсан ба бас эмэгтэйчүүд ч гэсэн тийм байв. Тийнхүү хот˗улсын хүн амын зөвхөн хагас нь л иргэнд тооцогдож тэгээд ч олон нийтийн ажил хэргийг шийдвэрлэхэд санал өгөх эрхтэй байв. Тэд цөм нэг доор хуран цугларах бололцоотой байсан учраас сонгуульд оролцоход төвөггүй байлаа. Нэг засгийн газраас удирддаг том улсыг бодвол тэр хот˗улс маш жижигхэн байсан учраас тэд тэгж цугларч чаддаг байжээ. Энэтхэгийн буюу тэр ч байтугай Бенгаль буюу Агра гэх мэтийн зөвхөн нэг мужийн бүх сонгогчид нэг доор цугларчээ гээд бодоод үз л дээ! Энэ бол тун ч боломгүй асуудал! Бусад орон хожим нь тийм бэрхшээлтэй тулгарсан учраас төлөөлөгчдийн байгууллага гэгчээр дамжуулан удирдахаар шийдсэн байна. Энэ бол улс орны бүх сонгогчид ямар нэгэн асуудлыг шийдвэрлэхийн тулд нэг доор хуран цугларах биш, харин төлөөлөгчид сонгож тэр нь хуран цуглараад олон нийтийн асуудлуудыг авч хэлэлцэн улс орны хуулиудыг батлан гаргадаг болно гэсэн үг юм. Тийм замаар дунд зиндааны сонгогч хүн нийт улс орныг удирдахад шууд бишээр оролцож байна гэж үзэх болсон байна. 

	Гэтэл Грект тийм зүйл огт байсангүй. Грект хот˗ улсаас өөр том юм байгаагүй учраас тэр хүнд байдлаас зайлсхийж чадсан байна. Грекүүд нийт Грек нутгаар, Өмнөд Итали, Сицил болон Газрын Дундад тэнгисийн эргийн бусад нутгаар тархан суурьшсан байсан гэдгийг би чамд ярьж байсан. Гэвч тэд бүх орныг нэгтгэн захирсан эзэнт улс буюу нэгдсэн засгийн газар байгуулахыг эрмэлзээгүй байна. Тэд хаана ч очсон зөвхөн тусгаар хот˗улс л байгуулдаг байв. 

	Эрт үед Энэтхэгт грекийн хот˗улстай маш төстэй мөн тийм жижиг бүгд найрамдах улс, хаант улс байсныг чи уншсан билээ. Гэвч тэр нь удаан оршин байж чадаагүй бөгөөд бодвол том хаант улсууддаа эзлэгдээ биз. Тэглээ ч гэсэн манайхны тосгоны захиргаа (панчаят) маш урт удаан хугацааны турш үлэмж их эрхтэй байсан юм. Эртний аричууд очсон газар бүхэндээ юуны өмнө жижиг хот˗улс байгуулах дуртай ч байсан байж болох юм. Гэвч газар зүйн нөхцөл хийгээд эртний илүү соёл иргэншилтэй харилцах болсноор очиж суурьшсан олон орондоо тэд энэ үзэл санаанаасаа аяндаа татгалзах хэрэгтэй болсон байна. Ялангуяа Перст том улс үүсэж эзэнт улс болон өсөж байсныг бид үзсэн билээ. Гэвч түүхэнд нэрд гарсан нэгэн грек хүн бидний мэдэхээр дэлхийг байлдан дагуулах гэж анх оролдох хүртэл Грекийн хот˗улс удаан хугацааны турш оршин байсаар байв. Тэр бол агуу их Александр гэдэг хүн байв. Бид тэр хүний тухай дараа бага зэрэг ярилцах болно. 

	Тийнхүү грекүүд өөрсдийн жижиг хот˗улсаа том улс, хаант улс буюу бүгд найрамдах улс болгон нэгтгэхээс татгалздаг байжээ. Тэд биеэ дааж, тусгаар тогтносон байдлаа хадгалсаар байсан төдийгүй бие биетэйгээ тасралтгүй байлдаж байжээ. Тэд хоорондоо хүчтэй өрсөлдөж улмаар дайтахад хүрдэг байв. 

	Тэглээ ч гэсэн тэдгээр хот˗улсыг нэгтгэж холбосон нийтлэг зүйл олон байлаа. Тэд нийтийн нэг хэлтэй, нэг соёлтой, тэр ч байтугай нэг шашинтай байв. Тэд тахин биширдэг олон тэнгэр бурхантай байсан ба мөн эртний энэтхэгийн нэгэн адил сайхан үлгэр домог ихтэй байжээ. Тэд сайхан юмыг хүндлэн тахидаг байв. Гантиг ба чулуугаар хийсэн тэдний гайхамшигтай сайхан зарим уран баримал одоо ч байдаг. Грекүүд эрүүл чийрэг, ариун сайхан бие бялдартай байхыг эрхэмлэн үзэж тэр үүднээс янз бүрийн тоглоом наадам, уралдаан тэмцээн зохион явуулдаг байв. Грект олимп болон тийм наадмыг байн байн их өргөн зохиож хүмүүс тэнд хуран цуглардаг байв. Одоо ч гэсэн болсоор байдаг Олимпын их наадмуудын тухай чи лав сонссон байх ёстой. Тэр бол Олимпод болж байсан эртний грекүүдийн наадмаас уламжлан ирсэн нэр бөгөөд түүнээс хойш янз бүрийн орон оролцсон наадам, уралдаан тэмцээнийг тэгж нэрлэх болжээ. 

	Тийнхүү грекүүд тус тус хот˗улсын байдлаар амьдарч, наадмын үеэр хоорондоо уулзалдахын хамт бас үе үе байлдан тулалддаг байжээ. Харин гаднаас хүчтэй аюултай дайсан ирж заналхийлэхэд хүрвэл тэд түүний эсрэг хамтран тэмцэхийн тулд хоорондоо нэгддэг байв. Жишээ нь персүүдийн довтолгооны үеэр тэгж байсан ба энэ тухай зарим зүйлийг бид дахин ярилцах болно. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

	Өрөлтөд 1986—12—9. 

	Хэвлэлтэд 1987—1—25

	Цаасны хэмжээ 84x108 1/32 

	Хэвлэсэн тоо 10000

	ХГ № 52/86 Зах № 374 

	Хх 13,25 Хнх 22,26 Тх 20,85 

	Үнэ 5 төг 10 мөн

	 

	Улсын Хэвлэлийн Газар. 

	Улаанбаатар Элдэв˗ Очирын гудамж, 7.

	 

	Д. Сүхбаатарын нэрэмжит Хэвлэлийн комбинатад хэвлэв. 

	Улаанбаатар, Сүхбаатарын талбай, 6.

